

ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024 ԹՎԱԿԱՆԻ ՓԵՏՐՎԱՐԻ 29-Ի N 288-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ԱՋԱԿՑՈՒԹՅԱՄԲ ԻՐԱԿԱՆԱՑՎՈՂ «ՍԵՅՍՄԻԿ ԱՆՎՏԱՆԳՈՒԹՅԱՆ ԲԱՐԵԼԱՎՄԱՆ ԾՐԱԳԻՐ (ԼՐԱՑՈՒՑԻՉ ՖԻՆԱՆՍԱՎՈՐՈՒՄ) ՎԱՐԿԱՅԻՆ ԾՐԱԳՐԻ ՖԻՆԱՆՍԱՎՈՐՄԱՆ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ՀԱՏԿԱՑՎԱԾ ՄԻՋՈՑՆԵՐԻ ՎԵՐԱԿԱՆԳՆՄԱՆ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է վերականգնել Ասիական զարգացման բանկի աջակցությամբ իրականացվող Սեյսմիկ անվտանգության բարելավման ծրագրի շրջանակներում 2024 թվականի համար նախատեսված դպրոցների կառուցման աշխատանքների ֆինանսավորման համար Հայաստանի Հանրապետության 2024 թվականի պետական բյուջեից 2.0 մլրդ ՀՀ դրամի չափով հատկացված միջոցները, ինչպես նաև կատարել վերաբաշխում դպրոցների սեյսմիկ անվտանգության մակարդակի բարձրացման ծրագրի միջոցառումների միջև՝ 3.3 մլրդ ՀՀ դրամի չափով։ Վերականգնվող գումարից նախատեսվում է 71,287.0 հազար դրամը ուղղել ՀՀ կառավրության պահուստային ֆոնդ։

Ընթացիկ իրավիճակը և խնդիրները.
ՀՀ կառավարության 29.02.2024թ. N 288-Ն որոշմամբ, մինչև Ասիական զարգացման բանկի աջակցությամբ իրականացվող «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային ծրագրով Ասիական զարգացման բանկից վարկային միջոցների ստացումը, այդ ծրագրով իրականացվող աշխատանքների ֆինանսավորման համար ՀՀ պետական բյուջեից հատկացվել է 2.0  մլրդ ՀՀ դրամ դրամ: Համաձայն նշված որոշման 3–րդ կետի՝ հատկացված գումարը ենթակա է վերականգնման ՀՀ պետական բյուջեի համապատասխան ծրագրի հաշվին վարկային միջոցները ստանալուց հետո 15 աշխատանքային օրվա ընթացքում, բայց ոչ ուշ քան 31.08.2024թ.: Ծրագրի վարկային համաձայնագիրն ուժի մեջ է մտել  07.05.2024 թվականին և առաջին մասհանման հայտով 11.06.2024 թվականին ստացվել է 16,525,000.0 եվրո վարկային միջոց: Այդ միջոցներից 2.0 մլրդ ՀՀ դրամի չափով նախատեսվում է վերաբաշխել ՀՀ 2024թ․–ի պետական բյուջեի «1236․ Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32003․ Հանրակրթական դպրոցների նոր շենքերի կառուցում» միջոցառման հաշվին վերականգնելու նպատակով։ Միաժամանակ, ՀՀ կառավարության 29.02.2024թ. N 288-Ն որոշման 3–րդ կետով սահմանված է, որ գումարը պետք է վերականգնվի 1236 ծրագրի 32002, 32003 և 32005 միջոցառումների հաշիվներին, սակայն այն օբյեկտների տողերում, որոնցից նվազեցվել էր գումարը, այլևս գումարի վերականգնման անհրաժեշտություն չկա։ Այդ պատճառով Նախագծի 2–րդ կետով նախատեսվում է փոփոխություն կատարել նաև նշյալ դրույթում և գումարը վերականգնել միայն 32003 միջոցառման տողում, որից հետո վերականգնված 2.0 մլրդ դրամից 71.3 մլն դրամը նախատեսվում է ուղղել ՀՀ կառավարության պահուստային ֆոնդ։
Նախագծով նախատեսվում է նաև վերաբաշխում կատարել ՀՀ 2024թ․–ի պետական բյուջեի «1189. Դպրոցների սեյսմիկ անվտանգության մակարդակի բարձրացման ծրագիր» ծրագրի «12001. Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» և «12003. Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառումների միջև` ընդամենը 3.3 մլրդ դրամի չափով: Վերաբաշխումը պայմանավորված է դպրոցների շինարարական աշխատանքների շարունականությունը չխաթարելու նպատակով տարեկան բյուջետային հատկացումներն վարկային միջոցների փաստացի ֆինանսավորումներին համապատասխանեցնելու և նախատեսվող վճարումներն իրականացնելու անհրաժեշտությամբ:

Կարգավորման նպատակը և բնույթը. 
         Որոշման նախագծի ընդունմամբ կվերականգնվեն Ասիական զարգացման բանկի աջակցությամբ իրականացվող Սեյսմիկ անվտանգության բարելավման ծրագրի շրջանակներում 2024 թվականի համար նախատեսված դպրոցների կառուցման աշխատանքների ֆինանսավորման համար Հայաստանի Հանրապետության 2024 թվականի պետական բյուջեից 2.0 մլրդ ՀՀ դրամի չափով հատկացված միջոցները, ինչպես նաև կկատարվի վերաբաշխում դպրոցների սեյսմիկ անվտանգության մակարդակի բարձրացման ծրագրի միջոցառումների միջև։
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի ՀՀ կառավարության 29.02.2024թ․–ի N 288-Ն որոշման 3–րդ կետի կատարումը և բյուջետային հատկացումները կհամապատասխանեցվեն վարկային միջոցների փաստացի ֆինանսավորումներին։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման Անհրաժեշտություն.
[bookmark: _GoBack]«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ, Հայաստանի Հանրապետության կառավարության  2024 թվականի փետրվարի 29-ի N 288-Ն որոշման մեջ փոփոխություններ կատարելու, ինչպես նաև Ասիական զարգացման բանկի աջակցությամբ իրականացվող «Սեյսմիկ անվտանգության բարելավման ծրագիր (լրացուցիչ ֆինանսավորում) վարկային ծրագրի ֆինանսավորման համար Հայաստանի Հանրապետության 2024 թվականի պետական բյուջեից հատկացված միջոցների վերականգնման մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում, իսկ ՀՀ կրթության, գիտության, մշակույթի և սպորտի նախարարության ծախսերը նվազում են 71,287.0 հազար դրամով:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Կապը ռազմավարական փաստաթղթերի հետ բացակայում է։
Նախագիծը բխում է ՀՀ կառավարության 29.02.2024թ․–ի N 288-Ն որոշման 3-րդ կետից։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:



